

“ТОГТООЛД НЭМЭЛТ ОРУУЛАХ ТУХАЙ” УЛСЫН ИХ ХУРЛЫН
ТОГТООЛЫН ТӨСЛИЙН ҮР НӨЛӨӨНИЙ ҮНЭЛГЭЭ

(“Импортын барааны гаалийн албан татварын хувь, хэмжээ батлах тухай” 
Монгол Улсын их хурлын 1999 оны 27 дугаар тогтоол)

НЭГ.ЕРӨНХИЙ ЗҮЙЛ

	Энэхүү үнэлгээний ажлын зорилго нь Хууль тогтоомжийн тухай хуулийн[footnoteRef:1] 8 дугаар зүйлийн 8.1.4 дэх заалтад заасны дагуу “Тогтоолд нэмэлт оруулах тухай” Улсын Их Хурлын тогтоолын төсөлд тодорхой шалгуур үзүүлэлтийн дагуу дүн шинжилгээ хийх, үр нөлөөг тооцож, давхардал, хийдэл, зөрчлийг арилгах, хуулийн төслийн зүйл, хэсэг, заалтыг ойлгомжтой, хэрэгжих боломжтой, хүлээн зөвшөөрөгдөх байдлаар боловсруулах болон хуулийн төслийн боловсруулалтын чанарыг сайжруулахад чиглэсэн дүгнэлт, зөвлөмж өгөхөд оршино. [1:  Төрийн мэдээлэл сэтгүүлийн 2015 оны №25 дугаарт албан ёсоор хэвлэгдсэн.] 

Тогтоолд нэмэлт оруулах тухай тогтоолын төслийн үр нөлөөг үнэлэх ажиллагааг Засгийн газрын 2016 оны 59 дүгээр тогтоолын[footnoteRef:2] 3 дугаар хавсралтаар батлагдсан “Хууль тогтоомжийн төслийн үр нөлөө тооцох аргачлал" (цаашид “аргачлал" гэх)-д заасны дагуу дараах үе шаттайгаар хийнэ. Үүнд: [2:  Засгийн газрын 2016 оны 01 дүгээр сарын 25-ны өдрийн 59 дүгээр тогтоолоор батлагдсан.] 

1. Шалгуур үзүүлэлтийг сонгох
2. Хуулийн төслөөс үр нөлөө тооцох хэсгээ тогтоох
3. Урьдчилан сонгосон шалгуур үзүүлэлтэд тохирох шалгах хэрэгслийн дагуу үр нөлөөг тооцох
4. Үр дүнг үнэлэх, 
5. Дүгнэлт, зөвлөмж өгөх.

“Тогтоолд нэмэлт оруулах тухай” Улсын Их Хурлын тогтоолын төсөл нь дараах бүтэцтэй боловсруулагдсан байна.
Тогтоолын төслийн 1 дүгээр зүйлд "Импортын барааны гаалийн албан татварын хувь, хэмжээ батлах тухай" Монгол Улсын Их Хурлын 1999 оны 06 дугаар сарын 03-ны өдрийн 27 дугаар тогтоолын 4 дэх заалтын "08," гэсний дараа "10 дугаар бүлгийн 1002.90.20, 1003.90.20, 1004.90.20, 1005.90.20 дахь үндэсний код, 11 дүгээр бүлгийн 11.01 дэх зүйл," гэж, “22.09 дэх зүйл,” гэсний дараа “23 дугаар бүлгийн 23.02 дахь зүйл,” гэж тус тус нэмэхээр,

Төслийн 2 дугаар зүйлд “Мөн тогтоолын хавсралтаар баталсан “Импортын барааны гаалийн албан татварын хувь, хэмжээ”-ний 10 дугаар бүлэгт 1002.90.20- тэжээлийн (Хөх тариа), 1003.90.20 -тэжээлийн (Арвай), 1004.90.20 -тэжээлийн (Овьёос), 1005.90.20 -тэжээлийн (Эрдэнэшиш) агуулгатай үндэсний кодыг нэмж, Баян-Өлгий аймгийн Цагааннуур, Ховд аймгийн Ярант, Увс аймгийн Боршоо, Завхан аймгийн Арцсуурь, Говь-Алтай аймгийн Бургастай боомтоор тус тус импортолсон бол татварын хувь, хэмжээг 5 хүртэл байхаар,

Төслийн 3 дугаар зүйлд “Мөн тогтоолын хавсралтаар баталсан “Импортын барааны гаалийн албан татварын хувь, хэмжээ”-ний 23 дугаар бүлэгт 23.02 -(Үр тариа ба буурцагт ургамлыг шигших, тээрэмдэх эсвэл бусад боловсруулалт хийх явцад гардаг хорголжилсон, эсвэл хорголжлоогүй хивэг, үртэс болон бусад үлдэгдэл) агуулгатай зүйл нэмж, Баян-Өлгий аймгийн Цагааннуур, Ховд аймгийн Ярант, Увс аймгийн Боршоо, Завхан аймгийн Арцсуурь, Говь-Алтай аймгийн Бургастай боомтоор импортолсон бол татварын хувь, хэмжээг 5 хүртэл байхаар,

Төслийн 4 дүгээр зүйлд “Мөн тогтоолын хавсралтаар баталсан “Импортын барааны гаалийн албан татварын хувь, хэмжээ”-ний 11 дүгээр бүлгийн “7 дугаар сарын 1-нээс 4 дүгээр сарын 1 хүртэл” гэсэн хугацаанд заасан албан татварын хувь, хэмжээний “15” гэсний дараа “хүртэл” гэж, мөн бүлгийн “4 дүгээр сарын 1-нээс 7 дугаар сарын 1 хүртэл” гэсэн хугацаанд заасан албан татварын хувь, хэмжээний “5” гэсний дараа “хүртэл” гэж тус тус нэмж, 
5 дугаар зүйлд тогтоолыг дагаж мөрдөх хугацааг тус тус тусгасан. 
ХОЁР.ТОГТООЛЫН ТӨСЛИЙГ ҮНЭЛЭХ ШАЛГУУР ҮЗҮҮЛЭЛТИЙГ
СОНГОСОН БАЙДАЛ, ҮНДЭСЛЭЛ
“Зорилгод хүрэх байдал" гэсэн шалгуур үзүүлэлтийн хүрээнд тогтоолын төсөл болон түүний зорилго нь тогтоолын төслийн үзэл баримтлалд тусгасан зорилгын хүрээнд боловсруулагдсан болон бодит үндэслэл, шаардлагад нийцэж буй байдал, тогтоолын төсөлд тусгагдсан зохицуулалтууд нь төслийн зорилгыг хангахад чиглэсэн болоод хүргэх боломжтой эсэхийг үнэлнэ.
Энэхүү үнэлгээг хийхдээ тогтоолын төслийн үзэл баримтлал, танилцуулга, тогтоолын төсөлтэй танилцаж тогтоолын төсөл боловсруулах болсон үндэслэл, шаардлагыг судлан үзэж тогтоолын төслөөс түүний зорилго болон зорилгод хүрэхэд чиглэгдсэн, зорилгыг тодорхой илэрхийлж чадахуйц арга хэмжээ, зохицуулалтыг сонгож авлаа.  
“Хүлээн зөвшөөрөгдөх байдал” гэсэн шалгуур үзүүлэлтийн хүрээнд тухайн тогтоолын төслийн зохицуулалт иргэд, байгууллагад хэрхэн нөлөөлөх, түүнийг эдгээр этгээдүүд (тогтоолын төсөл шууд нөлөөлөх иргэн, хуулийн этгээд) хүлээн зөвшөөрөх эсэхийг шалгана. 

Тогтоолын төсөлд холбогдох этгээдүүдээс ирүүлсэн санал, талуудын байр суурийг тандах байдлаар уг шалгуур үзүүлэлтэд тохирох шалгах хэрэгслийн дагуу тогтоолын төслийн холбогдох зүйл, хэсэг, заалтыг тогтоолын дагаж мөрдөх этгээдүүд хүлээн зөвшөөрөх эсэхийг үнэлэх боломжтой байх гэж үзэж энэхүү шалгуур үзүүлэлт сонгосон болно.   
“Ойлгомжтой байдал” гэсэн шалгуур үзүүлэлтийг тогтоолын төсөл нь түүнийг хэрэглэх, хэрэгжүүлэх этгээдүүдэд ойлгомжтой, логик дараалалтай томьёологдсон эсэхийг шалгах үүднээс тогтоолын төсөл нь Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг хангасан эсэхийг хянах байдлаар үнэлгээг хийхээр сонголоо.  

 	“Зардал” гэсэн шалгуур үзүүлэлтийн хүрээнд тогтоолын төслийн зохицуулалт иргэн, аж ахуйн нэгж, байгууллага болон улсын төсөвт ачаалал, хөнгөлөлтийг үүсгэх, төрийн байгууллагад хуулийн төслийг хэрэгжүүлэхэд үүсэх зардал, уг зардлын улмаас үүсэх үр дагавар зэргийг тооцон судална. 

 “Харилцан уялдаа” гэсэн шалгуур үзүүлэлтийн хүрээнд тухайн тогтоолын төслийн зүйл, заалт өөр хоорондоо болон хүчин төгөлдөр үйлчилж байгаа бусад хууль тогтоомжтой нийцсэн эсэх, мөн төрийн байгууллагын чиг үүрэгтэй давхардсан, зөрчилдсөн эсэх, тухайн чиг үүргийг төрийн байгууллага зайлшгүй хэрэгжүүлэх шаардлагатай эсэх, уг чиг үүргийг төрийн бус байгууллагаар гүйцэтгүүлэх боломжтой эсэхийг шалгана.

Тус үнэлгээний ажлыг хийж гүйцэтгэхдээ тогтоолын төслийн зорилго, хамрах хүрээ, зохицуулах асуудалтай уялдуулан, аргачлалд дурдсан 6 шалгуур үзүүлэлтээс тогтоолын төслийн үр нөлөөг үнэлж, гарах үр дагаврыг урьдчилан тогтоож чадахуйц дараах шалгуур үзүүлэлтийг сонголоо. Үүнд:
1. Зорилгод хүрэх байдал;
2. Практикт хэрэгжих боломж;
3. Ойлгомжтой байдал;
4. Харилцан уялдаа зэрэг болно.

ГУРАВ. ТОГТООЛЫН ТӨСЛӨӨС ҮР НӨЛӨӨГ ҮНЭЛЭХ ХЭСГИЙГ 
ТОГТООСОН БАЙДАЛ
Үнэлгээний ажлын энэ хэсэгт аргачлалд заасны дагуу “Тогтоолд нэмэлт оруулах тухай” Улсын Их Хурлын тогтоолын төслөөс үр нөлөөг нь үнэлэх хэсгийг сонгох буюу тогтоож, өмнөх үе шатанд сонгосон шалгуур үзүүлэлттэй үнэлэгдэх зүйл, хэсэг, заалтыг тохируулан үнэлэхэд бэлтгэх юм. Эдгээр үнэлэгдэх зүйл, хэсэг, заалтыг сонгохдоо хууль зүйн хувьд шууд үр дагавар үүсгэж байгаа буюу голлох ач холбогдолтой, үзэл баримтлалын буюу зарчмын шинжтэй, мөн анхаарах шаардлагатай заалтуудыг сонгож авсан болно. 

Өөрөөр хэлбэл, тус тогтоолын төслийн үр нөлөөг үнэлэхдээ товч бөгөөд оновчтой байх үүднээс тогтоолын төслөөс шинэлэг, хууль зүйн үр дагавар бий болгож буй, агуулгын хувьд чухал ач холбогдолтой, мөн асуудал дагуулах магадлалтай, анхаарах шаардлагатай заалтыг сонгож, тухайн сонгосон зүйл, заалтын үр нөлөөг судлан үнэлэх болно. Шалгуур үзүүлэлт бүрийн хүрээнд үнэлэгдэх зүйл, хэсэг, заалтыг тоймловол: 

Сонгосон шалгуур үзүүлэлтийн дагуу үр нөлөөг үнэлэхэд хамруулах хэсэг, түүнийг шалгах хэрэгслийг хүснэгтийн дагуу тогтоолоо. Үүнд:
Хүснэгт 1
	Д/д
	Шалгуур 
үзүүлэлт
	Үр нөлөөг үнэлэх 
хэсэг
	Шалгах хэрэгсэл


	1
	Зорилгод хүрэх байдал
	Тогтоолын төслийн зохицуулалтыг бүхэлд нь
	Тогтоолын төслийн үзэл баримтлалд тусгасан тогтоолын төсөл боловсруулах болсон үндэслэл, хэрэгцээ шаардлагад тогтоолын төслийн зорилго, зорилт, зохицуулалтууд нь нийцэж байгаа эсэхэд дүн шинжилгээ хийх үүднээс тогтоолын төслийн үзэл баримтлалтай танилцаж, үзэл баримтлал болон тогтоолын төслийн зорилго, түүнийг хангахад чиглэсэн зохицуулалтуудыг харьцуулах байдлаар дүн шинжилгээ хийнэ.  
Тогтоолын төслийн зохицуулалтыг дагаж мөрдөх буюу хэрэгжүүлэх боломж байгаа эсэх, мөн хэрэгжүүлэх субъект, байгууллага нь хэн байх вэ гэдгийг Хууль тогтоомжийн тухай хуулийн хүрээнд шалгах.  

	2
	Ойлгомжтой байдал
	Тогтоолын төслийн зохицуулалтыг
	Тогтоолын төсөл нь боловсруулалтын хувьд Хууль тогтоомжийн тухай хуулийн Дөрөвдүгээр бүлэгт болон Хууль тогтоомжийн төсөл боловсруулах аргачлалд заасан шаардлагыг хангасан эсэхийг, түүнчлэн хэрэглэх, хэрэгжүүлэх этгээдүүд тогтоолыг ойлгож хэрэглэх, хэрэгжүүлэх боломжтой байдлаар боловсруулагдсан эсэхийг шалгахын тулд тогтоолын төслийг бүхэлд нь сонгон авна. Тогтоолын төсөл 5 зүйлтэй.
Хууль тогтоомжийн тухай хуулийн 29, 30 дугаар зүйл, хууль тогтоомжийн төсөл боловсруулах аргачлалд заасан шаардлагыг хангасан эсэхийг шалгах.

	3
	Харилцан
уялдаа
	Тогтоолын төслийн зохицуулалтыг бүхэлд нь
	“Импортын барааны гаалийн албан татварын хувь, хэмжээ батлах тухай" Улсын Их Хурлын 1999 оны 6 дугаар сарын 03-ны өдрийн 27 дугаар тогтоолд нэмэлт оруулах тухай тогтоолын  төслийн зүйл, заалт нь өөр хоорондоо болон хүчин төгөлдөр үйлчилж буй бусад хууль тогтоомжтой нийцэж буй эсэхийг “харилцан уялдаа” шалгуур үзүүлэлтийн тусламжтайгаар тогтоох юм. хуулийн төслийн тодорхой зүйл, заалт, зохицуулалтыг бус төслийг бүхэлд нь сонгон авч үнэлэх нь зүйтэй. Энэ шалгуур үзүүлэлтийн хүрээнд хуулийн төслийг бүхэлд нь энэхүү шалгуур үзүүлэлтээр үнэлэх юм. Хуулийн төслийн уялдаа холбоог шалгах 



ДӨРӨВ.ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ 
ХУУЛЬ ТОГТООМЖИЙН ТӨСЛИЙН ҮР НӨЛӨӨГ ҮНЭЛЭХ 
Өмнөх үе шатанд сонгосон шалгуур үзүүлэлтийн дагуу үнэлэх тогтоолын төслийн зохицуулалтыг тухайн шалгуур үзүүлэлтэд тохирох шалгах хэрэгслийг ашиглан хууль тогтоомжийн үр нөлөөг үнэлэх юм. Шалгуур үзүүлэлтийг дараах шалгах хэрэгслийн дагуу хуулийн төслийн үр нөлөөг үнэлэх болно.
4.1.ЗОРИЛГОД ХҮРЭХ БАЙДАЛ ШАЛГУУР ҮЗҮҮЛЭЛТИЙН ҮНЭЛГЭЭ:
	Тогтоолын төслийн үзэл  баримтлал, тогтоолын төсөл, зохицуулах харилцаа, хамрах хүрээ, агуулгад дүн шинжилгээ хийж үзвэл:

· Алслагдсан бүсийн хүн амын гол нэрийн хүнсний бүтээгдэхүүн болон улаанбуудайн гурил, мал, амьтны тэжээл, тэжээлийн нэмэлтийн хангамжийн тогтвортой байдлыг хангах, үнийн хөөрөгдлөөс сэргийлэх. 

·  Стратегийн хүнсний хангамжийн тогтвортой байдал, нөөц бүрдүүлэхэд тасалдал үүсэхгүй байх нөхцөл бүрдэх. 

Дээр дурдсан зорилтыг хангах чиглэлээр тодорхой зохицуулалтыг хуулийн төсөлд тусгасан байдлыг шалгаж үзвэл:

· Зорилт-1. Мал аж ахуйн салбарыг эрсдэлээс хамгаалах, хүнсний гол нэрийн бүтээгдэхүүний хангамж, нийлүүлэлтийн тогтвортой байдлыг хангах зорилгоор мал, амьтны тэжээл, тэжээлийн нэмэлтийг гаалийн албан татвараас чөлөөлөх хугацааг тодорхой болгож, хууль тогтоомжийн үйлчлэх хугацааг 2026 оны 04 дүгээр сарын 01-ний өдрөөр дуусгавар болгох:

· Энэ зорилтын хүрээнд мал, амьтны тэжээл үйлдвэрлэл, газар тариалангийн салбар, тогтмол үйл ажиллагаа явуулж буй 9 гурилын үйлдвэрийн үйл ажиллагааг тогтворжуулах, улаанбуудай, гурилын дотоодын нөөцийг нэмэгдүүлнэ.

· тогтоолын төслийн 1 дүгээр зүйлээр мал, амьтны тэжээлийн хангамжийг нэмэгдүүлэх, хүнсний үйлдвэрлэлийн тэр дундаа гурилыг тодорхой тоонд багтаан импортолж, нийлүүлэлтийг тасалдуулахгүй байх зохицуулалтыг тусгасан байна. Энэ нь үүсээд буй хаваржилтын нөхцөл байдлын хүндрэлийг бууруулахад чухал ач холбогдолтой зохицуулалт болсон байна. 

4.2. “ПРАКТИКТ ХЭРЭГЖИХ БОЛОМЖ ШАЛГУУР ҮЗҮҮЛЭЛТИЙН ХҮРЭЭНД ХИЙСЭН ҮНЭЛГЭЭ:
“Тодорхой хугацаанд практикт хэрэгжих боломж” шалгуур үзүүлэлтээр шалган бодит байдалд хэрэгжих боломжтой эсэхийг тодруулахыг зорьлоо. 

Тогтоолын төслийг эцэслэн боловсруулснаар тодорхой заасан хугацаанд практикт хэрэгжих боломж бүрдэнэ.

 4.3.“ОЙЛГОМЖТОЙ БАЙДАЛ” ШАЛГУУР ҮЗҮҮЛЭЛТИЙН ХҮРЭЭНД ХИЙСЭН ҮНЭЛГЭЭ
Тогтоолын төсөл нь хэрэгжүүлэх, хэрэглэх этгээдүүдэд ойлгомжтой байдлаар томьёологдсон эсэхийг шалгах үүднээс судлаачийн зүгээс тогтоолын төслийн ойлгомжтой байдалд дүн шинжилгээ хийсэн болно. 
4.3.1. Тогтоолд зохицуулах харилцааны хувьд:
Татварын ерөнхий хуулийн 4 дүгээр зүйлийн 4.1-д “... бусад тохиолдолд татварыг зөвхөн Улсын Их Хурал татварын хуулиар бий болгох, тогтоох, өөрчлөх, хөнгөлөх, чөлөөлөх, хүчингүй болгох эрхтэй” гэж мөн тус хуулийн 8 дугаар зүйлийн 8.1-д “Татварын хувь, хэмжээг Улсын Их Хурал, түүний эрх олгосноор Засгийн газар болон аймаг, нийслэл, сум, дүүргийн иргэдийн Төлөөлөгчдийн Хурал, хотын Зөвлөл хууль тогтоомжийн дагуу тус тус тогтооно.” гэж. 

Татварын ерөнхий хуулийн 3 дугаар зүйлийн 3.1-д “татварыг зөвхөн Улсын Их Хурал хуулиар бий болгох, өөрчлөх, хөнгөлөх, чөлөөлөх, хүчингүй болгох эрхтэй” гэж заасны дагуу Гаалийн албан татвараас чөлөөлөх тухай хуулийн төслийг Гаалийн албан татвараас чөлөөлөх тухай хуулиар зохицуулахаар тусгасан. 

4.3.2. Тогтоолд хэрэглэсэн нэр томьёоны хувьд: 
Хууль тогтоомжийн тухай хуульд зааснаар хуулийн төсөлд “үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих” шаардлага тавигддаг. 
Баяжуулсан гурил болон мал, амьтны тэжээл, тэжээлийн нэмэлтийг импортлоход холбогдох эрх бүхий байгууллагаас баталсан удирдамж, стандарт, журмыг баримтална.
4.3.3.Найруулгын хувьд: 
Энэхүү шалгах хэрэгслийн дагуу хуулийн төслийг хууль тогтоомжийн тухай хуулийн 29 дүгээр зүйлд заасан хууль тогтоомжийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлагад нийцүүлэн боловсруулсан эсэхийг шалгасан. 
Хүснэгт 2 Шалгах хуудас
	№
	Шалгах асуулт
	Шаардлагыг хангасан эсэх

	1.
	29.1.1. Монгол Улсын Үндсэн хууль, Монгол Улсын Олон улсын гэрээнд нийцсэн, бусад хууль үндэсний аюулгүй байдлын үзэл баримтлалтай уялдсан байх
	Уг шаардлагыг хангасан байна. 

	2.
	29.1.2.тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх;
	Уг шаардлагыг хангасан байна.

	3.
	29.1.3.тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх;
	Уг шаардлагыг хангасан байна.

	4.
	29.1.4.тухайн хуулиар зохицуулах нийгмийн харилцаанд үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгахгүй байх; 
	энэ төрлийн зөрчилтэй асуудал тогтоогдоогүй. 


	5.
	29.1.5.зүйл, хэсэг, заалт нь хоорондоо зөрчилгүй байх
	энэ төрлийн зөрчилтэй асуудал тогтоогдоогүй. 

	6.
	29.1.6.хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх;
	энэ төрлийн зөрчилтэй асуудал тогтоогдоогүй. 

	7.
	29.1.7.бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх; 
	энэ төрлийн зөрчилтэй асуудал тогтоогдоогүй. 

	8.
	29.1.8.тухайн хуулиар зохицуулах нийгмийн харилцаа, хуулийн үйлчлэх хүрээ, эрх зүйн харилцаанд оролцогч хүн, хуулийн этгээдийн эрх, үүрэг, зохицуулалтад удирдлага болгох, харгалзан үзэх нөхцөл байдал, нийтийн эрх зүйн этгээдийн чиг үүрэг, эрх хэмжээ, тэдгээрийг биелүүлэх журам; 
	энэ төрлийн зөрчилтэй асуудал тогтоогдоогүй. 


	9.
	29.1.9.шаардлагатай тохиолдолд эрх зүйн хэм хэмжээг зөрчсөн этгээдэд хүлээлгэх хариуцлагын төрөл, хэмжээ, хуулийн хүчин төгөлдөр болох хугацаа, хууль буцаан хэрэглэх тухай заалт, хуулийг дагаж мөрдөх журмын зохицуулалт, бусад хуулийн зүйл, заалтыг хүчингүй болсонд тооцох, хасах заалт
	хуулийн хүчин төгөлдөр үйлчлэх хугацааг тусгасан. 

	10.
	29.1.10. Шаардлагатай тохиолдолд бусад хуульд нэмэлт, өөрчлөлт оруулах болон бусад хууль хүчингүй болсонд тооцох тухай дагалдах хуулийн төслийг боловсруулсан байх.
	энэ төрлийн зөрчилтэй асуудал тогтоогдоогүй. 


	11.
	29.1.11.хуулийн төсөл нь хуулийн зорилго гэсэн зүйлтэй байж болох бөгөөд зорилгод тус хуулиар хангахаар зорьж байгаа иргэний үндсэн эрх, бэхжүүлэх үндсэн зарчим, хүрэх үр дүнг тусгана.
	



Хүснэгт 3. Шалгах хуудас
	Хууль тогтоомжийн тухай хуулийн 30 дугаар зүйлд заасан тогтоолын төслийн хэл зүй, найруулгад тавих нийтлэг шаардлага.

	30.1.1.Монгол Улсын Үндсэн хууль, бусад хуульд хэрэглэсэн нэр томьёог хэрэглэх;
	Энэ шаардлагад нийцэж байна. 

	30.1.2.нэг нэр томьёогоор өөр өөр ойлголтыг илэрхийлэхгүй байх;
	энэ төрлийн зөрчилтэй асуудал тогтоогдоогүй. 

	30.1.3.үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих;
	энэ төрлийн зөрчилтэй асуудал тогтоогдоогүй. 

	30.1.4.хүч оруулсан нэр томьёо хэрэглэхгүй байх;
	энэ төрлийн зөрчилтэй асуудал тогтоогдоогүй.


	30.1.5.жинхэнэ нэрийг ганц тоон дээр хэрэглэх.
	энэ төрлийн зөрчилтэй асуудал тогтоогдоогүй. 



4.4.“ХАРИЛЦАН УЯЛДАА” ШАЛГУУР ҮЗҮҮЛЭЛТИЙН ҮНЭЛГЭЭ
Энэ шалгуур үзүүлэлтийн хүрээнд тогтоолын төслийн зохицуулалт нь хүчин төгөлдөр бусад хууль тогтоомжтой болон өөр хоорондоо, Монгол Улсын бусад хууль тогтоомжтой харилцан уялдаж нэгдмэл болж чадаж байгаа эсэх асуудлыг тогтоох юм. Тогтоолын төсөлд хууль хүчин төгөлдөр үйлчлэх хугацааны талаар тодорхой тусгасан байна.
Хүснэгт 4. Шалгах хуудас
	№
	Асуулт
	Хариулт буюу дүн шинжилгээ

	
1
	Тогтоолын төслийн зохицуулалт тухайн тогтоолын зорилттой нийцэж байгаа эсэх
	энэ төрлийн зөрчилтэй асуудал тогтоогдоогүй. 

	3
	Тогтоолын төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх 
	энэ төрлийн зөрчилтэй асуудал тогтоогдоогүй. 

	4
	Тогтоолын төслийн зүйл, заалт төслийн бусад заалттай нийцэж байгаа эсэх
	энэ төрлийн зөрчилтэй асуудал тогтоогдоогүй. 

	5
	Тогтоолын төслийн зүйл, заалт бусад хуулийн заалттай нийцсэн эсэх 
	энэ төрлийн зөрчилтэй асуудал тогтоогдоогүй. 

	6
	Тогтоолын төслийн зүйл, заалт тухайн хуулийн төслийн болон бусад хуулийн заалттай давхардсан эсэх
	энэ төрлийн зөрчилтэй асуудал тогтоогдоогүй. 

	7
	Тогтоолын төслийг хэрэгжүүлэх этгээдийг тодорхой тусгасан эсэх
	энэ төрлийн зөрчилтэй асуудал тогтоогдоогүй. 

	8
	Тогтоолын төсөлд шаардлагатай зохицуулалтыг орхигдуулсан эсэх
	энэ төрлийн зөрчилтэй асуудал тогтоогдоогүй. 

	9
	Тогтоолын төсөлд төрийн байгууллагын гүйцэтгэх чиг үүргийг давхардуулан тусгасан эсэх
	энэ төрлийн зөрчилтэй асуудал тогтоогдоогүй. 

	10
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх
	Тогтоолын төсөлд тухайн асуудал хөндөгдөөгүй

	11
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх
	энэ төрлийн зөрчилтэй асуудал тогтоогдоогүй. 

	12
	Тухайн тогтоолын төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгасан эсэх
	Тогтоолын төсөлд тусгай зөвшөөрөлтэй холбоотой асуудал хөндөгдөөгүй

	13
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх
	Тогтоолын төсөл нь хүний эрхийн эрх тэгш байдлын асуудлыг хөндөөгүй. 

	14
	Тогтоолын төслийн зүйл, заалт жендэрийн эрх тэгш байдлыг хангасан эсэх
	Тогтоолын төсөл нь жендэрийн эрх тэгш байдлын асуудлыг хөндөөгүй.

	15
	Тогтоолын төсөлд шударга бус өрсөлдөөнийг бий болгоход чиглэсэн заалт тусгагдсан эсэх
	Тогтоолын төсөлд шударга бус өрсөлдөөнийг бий болгоход чиглэсэн заалт тусгагдаагүй.

	16
	Тогтоолын төсөлд авлига, хүнд суртлыг бий болгоход чиглэсэн заалт тусгагдсан эсэх
	Тогтоолын төсөлд авлига, хүнд суртлыг бий болгоход чиглэсэн заалт тусгагдаагүй.

	17
	Тогтоолын төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх
	Тогтоолын төсөлд тухайн асуудал хөндөгдөөгүй 



ТАВ.ДҮГНЭЛТ, ЗӨВЛӨМЖ

Судлаачийн зүгээс “Тогтоолд нэмэлт оруулах тухай” Улсын Их Хурлын тогтоолын төслийг үр нөлөөг Засгийн газрын 2016 оны 59 дүгээр тогтоолын 3 дугаар хавсралтаар батлагдсан “Хууль тогтоомжийн төслийн үр нөлөөг үнэлэх аргачлал”-ын дагуу үнэлэх ажиллагааг хийлээ.  
Тогтоолын төслийн үнэлгээг хийхдээ Засгийн газрын 2016 оны 59 дүгээр тогтоолын 3 дугаар хавсралтаар батлагдсан аргачлалыг чанд баримтлан, аргачлалд заасан дараах шалгуур үзүүлэлтийг сонгон авч, уг шалгуур үзүүлэлтийг илтгэх зүйл, хэсэг, заалт бүрийг үнэлэв. Үүнд:
· Зорилгод хүрэх байдал
· Практикт хэрэгжих боломж 
· Ойлгомжтой байдал
· Харилцан уялдаа 
Тогтоолын төсөлтэй холбоотой санал, дүгнэлтийг шалгуур үзүүлэлт бүрийн хэсэгт тодорхой дэлгэрэнгүй бичсэн.
Алслагдсан бүс нутгийн хүн амын гол нэрийн хүнсний бүтээгдэхүүний нэг болох улаанбуудайн болон мал, амьтны тэжээл, тэжээлийн нэмэлтийг тасалдуулахгүй байх зорилгоор гаалийн албан татварыг Улсын Их Хурлаас баталсан тогтоолд заасан хязгаарт багтаан тогтоох эрхийг  Засгийн газарт олгох нь зүйтэй байна.
Тогтоолын төслийн уялдаа холбоог хангах, бусад хуультай нийцүүлэх, нэр томьёог жигдлэх, боловсруулалтыг сайжруулах талаарх саналыг “харилцан уялдаа” шалгуур үзүүлэлтийн хүрээнд гаргаж тодорхой бичсэн болно. 

